
COMO OBTER O LISTADO DE PROVEDORES COS IMPORTES
TRIMESTRAIS PARA A REALIZACIÓN DO MODELO 347

Partindo dunha folla de cálculo na que está almacenada a listaxe de gastos, podemos facer as
seguintes operacións co fin de obter o importe trimestral:

Operacións para OpenOffice/LibreOffice
1. A listaxe de gastos ten más columnas que non son necesarias para este cálculo e, polo

tanto, podemos ocultar aquelas que non precisemos:

Ocultamos todas as columnas agás as de  Data,  Provedor e  Importe: seleccionámolas
todas  menos  estas  3  que  acabamos  de  mencionar  e  premendo  co  botón  dereito  na
selección aparece un menú contextual no que escolleremos a opción Agochar:

2. Neste intre temos só as 3 columnas visibles na folla de cálculo. Engadimos agora unha
máis  para  poder  obter  o  trimestre  a  partir  da  data.  Para  facer  iso,  seleccionamos  a
columna seguinte e prememos co boton dereito para facer aparecer o menú contextual no
que escolleremos a opción Inserir columnas:

Como título para a nova columna indicaremos Trimestre. Nas celas desta nova columna
irá, tal e como se comentou antes, o número de trimestre. Podemos obtelo a partir da data
empregando a seguinte fórmula:

=ARREDONDARCARAAARRIBA(MES(A2)/3;0)

• A función MES(A2) serve para obter o número de mes a partir dun campo data.
• Por outra banda, se dividimos o mes do ano entre 3, temos o trimestre cando a

división  é  exacta  (3,6,9,12);  no  resto  dos  casos  o  resultado  sería  o  trimestre
anterior  e  un  pouco  máis.  Por  iso  empregamos  a  función
ARREDONDARCARAAARRIBA  que  redondea  cara  arriba.  Deste  xeito,  se  por
exemplo o trimestre fose o valor 3,2, con esta función obteremos o valor 4 para
indicar o valor correcto de que estamos no 4º trimestre. Extendemos a fórmula por
todas  as  celas  da  columna  e  xa  temos  en  cada  unha  delas  o  trimestre
correspondente á data.

3. Como precisamos un listado de facturación trismestral por provedor temos que ordear os
rexistros por provedor e despois por trimestre. Imos ao menú Datos e premenos na opción
Ordenar:

Eliximos os criterios e o nivel de ordenación (en primeiro lugar por Provedor e despois por
Trimestre):

4. Agora que os datos están ordenados como nós queremos, calculamos os subtotais. Para
facelo, no menú Datos escollemos a opción Subtotais:

Aparece un cadro de dialogo onde podemos establecer distintos niveis de agrupamento e
indicar  o  campo polo  que  imos  agrupar.  Tamén  o  campo co  que  desexamos  facer  a
operación.

Primeiro nivel de agrupamento:

Segundo nivel de agrupamento:

5. O resultado final sería o seguinte:

Operacións para Microsoft Excel
1. A listaxe de gastos ten más columnas que non son necesarias para este cálculo e, polo 

tanto, podemos ocultar aquelas que non precisemos:

Ocultamos todas as columnas agás as de  Data,  Provedor e  Importe: seleccionámolas
todas  menos  estas  3  que  acabamos  de  mencionar  e  premendo  co  botón  dereito  na
selección aparece un menú contextual no que escolleremos a opción Ocultar:

3. Neste intre temos só as 3 columnas visibles na folla de cálculo. Engadimos agora unha
máis  para  poder  obter  o  trimestre  a  partir  da  data.  Para  facer  iso,  seleccionamos  a
columna seguinte e prememos co boton dereito para facer aparecer o menú contextual no
que escolleremos a opción Insertar:

Como título para a nova columna indicaremos Trimestre. Nas celas desta nova columna
irá, tal e como se comentou antes, o número de trimestre. Podemos obtelo a partir da data
empregando a seguinte fórmula:

=REDONDEAR.MAS(MES(A2)/3;0)

• A función MES(A2) serve para obter o número de mes a partir dun campo data.
• Por outra banda, se dividimos o mes do ano entre 3, temos o trimestre cando a

división  é  exacta  (3,6,9,12);  no  resto  dos  casos  o  resultado  sería  o  trimestre
anterior e un pouco máis. Por iso empregamos a función REDONDEAR.MAS que
redondea cara arriba. Deste xeito, se por exemplo o trimestre fose o valor 3,2, con
esta función obteremos o valor 4 para indicar o valor correcto de que estamos no
4º trimestre. Extendemos a fórmula por todas as celas da columna e xa temos en
cada unha delas o trimestre correspondente á data.

3. Como precisamos un listado de facturación trismestral por provedor temos que ordear os
rexistros por provedor e despois por trimestre. Imos á pestana Datos e premenos no botón
Ordenar. Veremos un cuadro de diálogo onde establecemos os niveis de ordenación e os
campos:

Para que o resultado sexa máis vistoso permutamos a columna Trimestre con Provedor.

4. Agora que os datos están ordenados como nós queremos, calculamos os subtotais. Para
facelo, imos á pestana Datos e escollemos a opción Subtotales. A folla seleccionase de
xeito automático:

Marcamos o campo de cambio. No noso caso queremos que cando cambie o provedor
calcule a suma do importe.

Agora  partindo  dos  datos  anteriores  imos  facer  o  mesmo  co  trimeste  pero  coa
particularidade de que non temos que marcar a casilla Reemplazar subtotales actuales.
Deste xeito calcula a suma de cada trimeste dentro do provedor:

5. O listado quedaría tal e como amosa a imaxe seguinte. Vemos que na parte esquerda
temos marcados os niveis de detalle os cales podemos ocultar ou expandir segundo nos
conveña.  Para voltar  á folla  orixinal  imos outra vez ao botón  Subtotales e  prememos
Quitar todos.

